20 DOKUMENTI KONSULTATIV
[bookmark: _Hlk229049839]Për projektligjin “Për disa shtesa dhe ndryshime në ligjin nr. 9374, datë 21.04.2005, “Për ndihmën shtetërore”, të ndryshuar”

	Ministria e Ekonomisë dhe Inovacionit në kuadër të procesit të konsultimit për projektligjin “Për disa shtesa dhe ndryshime në ligjin nr. 9374, datë 21.04.2005, “Për ndihmën shtetërore”, të ndryshuar” mirëpret sugjerime nga qytetarë, ekspertë të fushës, nga të gjitha institucionet dhe subjektet e interesuara, organizata jofitimprurëse, shoqëria civile, të drejtat ose objekti i veprimtarisë të të cilave ka të bëjë apo ndikohet në mënyrë të drejtpërdrejtë ose jo nga përcaktimet e kësaj nisme. 



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 7.05.2026-7.06.2026.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektligjit, do të përcillen nga institucionet e interesuara me anë të regjistrit elektronik në adresën http://www.konsultimipublik.gov.al.



Kontakti:
	eralda.shtylla@ekonomia.gov.al 



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike”,      20 ditë pune, duke filluar nga data 7 Maj 2026.     



Sfondi i propozimit legjislativ
	[bookmark: _Hlk229050261]Projektligji ka për qëllim përmirësimin e kuadrit ligjor në fushën e ndihmës shtetërore, në përputhje me detyrimin për të përafruar më tej legjislacionin shqiptar me atë të “acqui communautaire”. Miratimi i këtij projektakti vjen si domosdoshmëri për të reflektuar, në legjislacionin e brendshëm, disa ndryshime që ka pësuar legjislacioni i Bashkimit Evropian në fushën e ndihmës shtetërore, si dhe rekomandimet e Progres Raporteve të Komisionit Evropian për kontrollin e ndihmës shtetërore në Shqipëri.

Projektligji synon përafrimin më tej të kuadrit ligjor shqiptar të ndihmës shtetërore me Acquis të BE-së, duke u fokusuar veçanërisht në kërkesat e Direktivës (BE) 2019/1 (Direktiva ECN+) lidhur me pavarësinë e autoriteteve kombëtare dhe Rregulloren e Këshillit (BE) 2015/1589, e cila përcakton rregulla të detajuara për zbatimin e Nenit 108 të Traktatit për Funksionimin e Bashkimit Evropian (TFBE).

Qëllimi kryesor i këtij projektligji është ristrukturimi i Komisionit të Ndihmës Shtetërore (KNSH) deri më sot, nëpërmjet krijimit dhe funksionimit të Autoritetit të Kontrollit të Ndihmës Shtetërore për të garantuar pavarësinë institucionale dhe operacionale. Ndryshimet e shndërrojnë strukturën aktuale në një organ publik të pavarur, duke përmirësuar linjat e raportimit dhe hierarkinë administrative.



Propozimet
	[bookmark: _Hlk229051252]Projektligjin “Për disa shtesa dhe ndryshime në ligjin nr. 9374, datë 21.04.2005, “Për ndihmën shtetërore”, të ndryshuar”, propozohet në zbatim të neneve 81, pika 1 dhe 100 të Kushtetutës. 

Hartimi i projektligjit është parashikuar edhe në VKM Nr. 621, datë 10.10.2024 “Për miratimin e dokumentit të politikës “Agjenda Kombëtare e Reformave 2024–2027”, në kuadër të instrumentit të Bashkimit Evropian “Faciliteti për reforma dhe rritje për Ballkanin Perëndimor”.




Pyetjet
	Reagimet që priten janë të hapura dhe nuk parashikohet ngritja e pyetjeve specifike, të cilat kërkojnë përgjigje. Pyetje të mundshme mund të jenë:
· Si do të garantohet pavarësia e Këshillit Drejtues, kur anëtarët propozohen nga institucione politike (Qeveria, Kuvendi, Presidenti)?
· A ka rrezik që kriteri i “10 viteve përvojë” të jetë shumë përjashtues dhe të kufizojë numrin e kandidatëve?
· Pse është vendosur që Kryetari të emërohet nga Kuvendi dhe jo të zgjidhet nga vetë anëtarët e Këshillit, siç ndodh në shumë agjenci të tjera të pavarura?
· Sa do të zgjasë procesi i autorizimit të një ndihme kur struktura po ndryshon? 
· Çfarë do të ndodhë me njoftimet që janë aktualisht “në proces” shqyrtimi nga Komisioni i Ndihmës Shtetërore? 



